
 
 
 
 
 
 
 

ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

ᑮᓇᑉᐸᒃᓯᒪᔭᕆᐊᖃᓕᖅᑐᖅ ᐃᖃᓗᖕᓂ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᖕᒥ ᐊᒻᒪ ᕿᑭᖅᑕᓂ ᐋᓐᓂᐊᕕᖕᒥ 

 
ᐱᒋᐊᕐᕕᖓᑕ ᐅᓪᓗᖓ: ᔪᓚᐃ 22, 2025 

ᐃᓱᓕᕝᕕᒃᓴᖓᑕ ᐅᓪᓗᖓ: ᐋᒡᒌᓯ 18, 2025 

ᐃᖃᓗᐃᑦ, ᓄᓇᕗᑦ 75 ᑎᑦᑕᑯᓗᐃᑦ 

 

ᑲᒪᒋᓂᐊᕐᓗᒍ ᑲᔪᓰᓐᓇᖅᑐᖅ ᐊᓂᖅᓵᖅᑐᕐᓂᒃᑯᑦ ᐋᓐᓂᐊᕐᓂᖅ ᐊᒃᑐᖅᓯᔪᖅ ᐃᖃᓗᖕᓂ 

ᒥᑦᑎᒪᑕᓕᖕᒥᓗ, ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᒪᑐᐊᖅᓯᓯᒪᔾᔪᑎᒥᒃ ᒫᓐᓇ ᐊᑐᖅᐳᖅ ᑕᒪᐃᖕᓂ 

ᕿᑭᖅᑕᓂ ᑭᒃᑯᑐᐃᓐᓇᓄᑦ ᐋᓐᓂᐊᕕᓕᐊᕐᕕᖕᒥ ᐊᒻᒪ ᐃᖃᓗᖕᓂᓗ ᐋᓐᓂᐊᕕᓕᐊᖅᐸᒃᑐᓄᑦ 

ᑐᔪᖕᒥᕕᖕᒥᑦ. ᑕᒪᓐᓇ ᐊᑐᖅᑕᐅᔪᖅ ᐋᖅᑭᒃᑕᐅᓯᒪᕗᖅ ᓴᐳᔾᔨᓯᒪᔪᒪᓂᕐᒧᑦ ᐊᒃᑐᖅᑕᐅᓴᕋᐃᑦᑐᓂᒃ 

ᐃᓄᖕᓂᒃ ᑕᒪᒃᑯᓇᓂ ᐃᓂᓂ ᖁᐊᖅᓵᕐᓇᖅᑐᒦᑐᐃᓐᓇᕆᐊᓕᖕᓂᒃ ᖁᐃᖅᓱᑰᔨᓐᓇᖅᑐᒥᒃ 

(ᖁᐃᖅᓱᑰᔨᓐᓇᖅᑐᒥᒃ). 

ᐊᐃᑦᑐᕐᓗᐃᑦᑕᐃᓕᒪᖁᓪᓗᒋᑦ, ᐱᓗᐊᖅᑐᒥᑦ ᐱᔭᕆᐊᑭᑦᑐᑦ ᐃᓄᐃᑦ ᓲᕐᓗ ᓄᑕᕋᓛᑦ, 

ᒪᑐᐊᖅᓯᒪᔭᕆᐊᖃᓕᖅᑐᑦ ᑖᒃᑯᓇᓂ ᐃᒡᓗᕐᔪᐊᓂᑦ ᐅᖃᐅᓯᐅᒃᑲᓐᓂᓚᐅᙱᓐᓂᖏᓐᓂᑦ. ᑕᒪᓐᓇ 

ᐋᖅᑭᒃᓯᒪᓕᖅᑎᑕᐅᔪᖅ ᑐᙵᕕᖃᖅᑎᑕᐅᕗᖅ ᒪᓕᒃᖢᑎᒃ ᐊᕕᒃᓯᒪᓂᕐᒥ ᐋᓐᓂᐊᕆᔭᐅᓕᖅᐸᒃᑐᓂᒃ 

ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐊᐅᓚᑦᑎᕝᕕᖃᖅᐸᖕᓂᕐᒧᓪᓗ (IPAC−ᒥᒃ) ᐱᑐᐃᓐᓇᐅᙱᑦᑐᓕᕆᔨᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᓪᓗ ᑎᑎᕋᕐᕕᒋᔭᐅᔪᒥᒃ. ᑲᒪᒋᔭᐅᕙᒃᑐᑦ ᐊᒻᒪ ᐊᒃᑐᖅᑕᐅᓂᕐᒧᑦ 

ᐊᐅᓚᑦᑎᓂᖅ ᖁᐃᖅᓱᑰᔨᓂᕐᒥᑦ ᐱᓕᕆᐊᖑᐃᓐᓇᖅᐳᖅ. 

ᖁᐃᕐᓱᑰᔨᓂᖅ ᑭᒃᑯᑐᐃᓐᓇᕐᓂᒃ ᐊᑦᑐᐃᔪᓐᓇᖅᑐᖅ, ᑭᓯᐊᓂ ᓄᕙᓕᕐᓂᖅᐹᖑᖃᑦᑕᖅᑐᑦ ᓄᑕᕋᐃᑦ 

ᐅᑭᐅᖅᑖᖅᓯᒪᙱᑦᑐᑦ ᓱᓕ. ᐊᓂᖅᑎᕆᓂᕐᒧᑦ ᐋᓐᓂᐊᖅ ᐃᒡᒋᐊᒃᑯᑦ ᐳᕙᒃᑯᓪᓗ 

ᐊᐃᑦᑐᕐᓘᑕᐅᓴᕋᐃᑦᓱᓂ ᐃᓄᒻᒧᑦ, ᑭᓯᐊᓂ ᑲᐱᔭᐅᓯᒪᓗᓂ ᐋᓐᓂᐊᓕᕇᒃᑯᓯᖅᑕᐅᓯᒪᔪᓐᓇᖅᑐᑦ. 

ᓄᓇᓕᒻᒥᐅᑦ ᐅᔾᔨᖅᓱᖁᔭᐅᔪᑦ ᖃᓂᒪᑲᑕᓕᕐᒪᖔᑦ, ᖃᐅᔨᔭᐅᓵᓕᓗᓂ ᐊᒻᒪᓗ ᐃᓅᓕᓴᖅᑕᐅᓗᓂ 

ᐱᒻᒪᕆᐅᕗᖅ. ᐋᓐᓂᐊᕈᑕᐅᖃᑦᑕᖅᑐᑦ ᐅᔾᔨᖅᓱᖅᑕᐅᒋᐊᓕᑦ: 

• ᖁᐃᖅᑐᖃᑦᑕᕐᓗᓂ ᐱᓇᓱᐊᕈᓯᐅᑉ ᐅᖓᑖᓂ. 

• ᖁᐃᖅᑐᓚᐅᕐᓗᓂ ᓂᐱᒋᒐᔪᙱᑕᒥᓂᒃ ᓂᓪᓕᖃᑦᑕᖅᐸᑦ ᓲᓪᓗ "ᐅᕕᙱᐊᕌᕐᔪᑲᑕᓪᓗᓂ". 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᕖᑐᑦ www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔩᑦ 

• ᐊᓂᖅᑎᕆᒡᒐᕐᓗᓂ. 

• ᖁᐃᖅᑐᐊᓂᒃᑳᖓᑦ ᒥᕆᐊᖅᓴᓕᖅᐸᓪᓗᓂ. 

• ᐅᓐᓄᐊᒃᑯᑦ ᖁᐃᖅᑐᕐᓂᖅᓴᐅᖃᑦᑕᕐᓗᓂ. 

• ᐆᓇᕐᓂᖓ (39°C−ᒦᑉᐸᑦ ᐅᖓᑖᓄᓪᓗ) ᑎᑭᐅᑎᖃᑕᓪᓗᓂ ᐅᓪᓗᐃᑦ ᐱᖓᓱᑦ ᐅᖓᑖᓄᑦ. 

ᐃᖃᓗᒻᒥᐅᑦ ᐋᓐᓂᐊᑲᑕᒃᑐᑦ ᐅᖄᓚᒋᐊᖃᖅᐳᑦ ᕿᑭᖅᑕᓂ ᐋᓐᓂᐊᕐᕕᐊᓗᒻᒧᑦ ᐃᓂᒃᓴᓕᐅᕐᓗᑎᒃ 

ᑐᐊᕕᕐᓇᖅᑐᒃᑯᓪᓘᓐᓃᑦ ᑕᑯᔭᐅᔭᖅᑐᕐᓗᑎᒃ ᖃᐅᔨᓴᖅᑕᐅᔭᖅᑐᕐᓗᑎᒃ. 

ᐊᑭᖃᙱᑦᑐᑦ ᒪᑐᐊᑦ ᐊᑐᐃᓐᓇᐅᔪᑦ ᐊᐃᒃᓯᕐᓂᐊᕐᓗᓂ ᐃᖃᓗᐃᑦ ᐅᖁᒪᐃᓐᓂᕐᓂᐊᕐᕕᖓᓂ ᐅᕙᓂ 

1091 ᒥᕝᕕᒃ ᐊᖅᑯᑎᖓᓂ. ᖁᔭᓕᕙᕗᑦ ᓄᓇᓕᖕᒥᐅᓕᒫᑦ ᐳᓛᕆᐊᖅᐸᒃᑐᓪᓗ 

ᐱᓕᕆᖃᑎᒌᒃᐸᖕᓂᖏᓐᓄᑦ ᑐᑭᓯᐅᒪᓂᖏᓐᓄᓪᓗ ᐱᓕᕆᖃᑎᒌᒃᑎᓪᓗᑕ ᓴᐳᔾᔨᓯᒪᔪᒪᓪᓗᑕ 

ᓄᓇᓕᑦᑎᓐᓂᒃ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

